План-канспект урока па тэме “Падагульненне і сістэматызацыя вывучанага па тэме “Прыметнік” з выкарыстанне ІКТ
Тэма: Падагульненне і сістэматызацыя вывучанага па тэме “Прыметнік”

Мэта: садзейнічаць авалодванню лексічнымі і граматычнымі нормамі літаратурнай мовы пры  падагульненні і сістэматызацыі вывучанага па тэме “Прыметнік” .

Задачы: - паглыбіць і сістэматызаваць веды вучняў па тэме “Прыметнік”;

· удасканальваць уменне даваць марфалагічную і словаўтваральную характарыстыку прыметніка, выкарыстоўваць яго стылістычныя і выяўленчыя магчымасці ва ўласным маўленні;

· актуалізаваць навыкі правапісу прыметнікаў;

· выхоўваць жаданне авалодвацьведамі, узбагачыць моўную маўленчую  культуру вучняў.

Тып урока: урок паўтарэння, замацавання і карэкцыі ведаў.

Абсталяванне: мультымедыйная ўстаноўка, карткі-заданні, кластар, падручнік.

Ход урока

І. Стадыя выкліку.
1. Арганізацыйны момант.
- Добры дзень. Рада бачыць вас на ўроку беларускай мовы. Спадзяюся, што мы з вамі будзем плённа працаваць і атрымаем задавальненне ад гэтага ўрока. 
2. Паведамленне  тэмы і вызначэнне задач  урока.
-Сёння мы з вамі пагутарым пра незвычайную краіну. А як яна называецца,  вы здагадайцеся самі.

Што гэта за краіна такая?

Па гэтай краіне нямала

З настаўніцай вы вандравалі.

Вы хуценька ўсё успамінайце

І назву яе адгадайце.

Я аздабляю нашу мову,

Даю прыметы розным словам.

Наўрад ці зможаш без мяне ты

Прадмет адрозніць ад прадмета.

· Што гэта за краіна? (Прыметнік)
Мэтавызначэнне

- На працягу многіх урокаў вы вучалі  тэму “Прыметнік”, паўтаралі тое, што ведалі пра гэту часціну мовы, набывалі новыя веды, прымянялі іх на практыцы. Крок за крокам мы наблізіліся да сённяшняга ўрока, тэма якога гучыць так “Падагульненне і сістэматызацыя вывучанага па тэме “Прыметнік” . СЛАЙД

-А зараз вызначце задачы, над якімі вы будзеце працаваць на нашым занятку. (паўтарыць марфалагіныя прыметы прыметніка, агульнае значэнне, сінтаксічную ролю прыметніка і яго ролю ў тэксце). СЛАЙД

- паглыбіць і сістэматызаваць веды вучняў па тэме “Прыметнік”;


- удасканальваць уменне даваць марфалагічную і словаўтваральную характарыстыку прыметніка, выкарыстоўваць яго стылістычныя і выяўленчыя магчымасці ва ўласным маўленні;

- актуалізаваць навыкі правапісу прыметнікаў;

- выхоўваць жаданне авалодваць ведамі, узбагачыць моўную і маўленчую  культуру вучняў.

ІІ. Асэнсаванне зместу вывучанага матэрыялу.

1. Паўтарэнне тэарытычнага матэрыялу.

- Сённяшняю працу мы пачнём з паўтарэння тэарытычнага матэрыялу.

- Кожная краіна мае свае рысы. Напрыклад, наша Беларусь на карце падобна на кляновы лісток, а краіна Прыметнік падобна на рамонак, у якога шмат пялёсткаў.

- Складаючы ці дапаўняючы кластар, мы будзем сістэматызаваць матэрыял пра прыметнік.

- Дапоўніце недастаючыя дадзеныя ў кластары і зрабіце вуснае паведамленне пра прыметнік. (1 вучань ля дошкі)
2. Размінка  “Гульня так –не ”
 -  А зараз пяройдзем да асэнсавання вывучанага матэрыялу.
- Ад вас патрабуецца не фармулёўка адказу на тое ці іншае пытанне, а ўменне правільна адрэгаваць на сцвярджэнне настаўніка. Калі вы лічыце сцвярджэнне настаўніка правільным, то падніміце руку, калі не – то тупаеце нагамі.

1) Я сцвярджаю, што прыметнік змяняецца па родах, ліках і склонах. Формы роду, ліку і склону прыметніка залежаць ад назоўніка, з якім ён звязаны (рука)

2) ) Я сцвярджаю, што прыметнікі могуць выконваць сінтаксічную ролю азначэння, дапаўнення, выказніка.(тупат)

3) Адносныя прыметнікі маюць толькі поўную форму. Прымета, выражаная імі нязменная. Таму яны не ўтвараюць ступенняў параўнання, формаў ацэнкі і меры якасці. (рука)

4) Я сцвярджаю, што пры пераносна-вобразным ужыванні ў мастацкім і гутарковым стылях прыналежныя прыметнікі (воўчы, курыны, лісіны, мядзвежы) і адносныя (залаты, каменны) могуць набываць якаснае значэнне. (рука)

5) Я лічу, што наступныя прыналежныя прыметнікі ўтвораны правільна: Валодзін падручнік, Дзімін пенал, Ваніна сястра. (тупат)

6) Я сцвярджаю, што па-беларуску правільна гаварыць: нясцерпная боль, белы гусь, залатая медаль, злая сабака. (тупат)

Праверка вуснага паведамлення

- Уважліва праверце, ці правільна дапоўнены кластэр. Паслухайце свайго сябра, дапоўніце, калі патрэбна, і прааналізуйце яго адказ.

- Далей будзем працаваць над тэкстам. СЛАЙД

- На парце ляжаць лісцікі з тэкстам. Прачытайце гэты тэкст.(1 вучань)

У кожнага чалавека, які меў шчасце некалі нарадзіцца на нашай зялёнай – такой маленькай і такой неабдымнай – зямлі, абавязкова ёсць свой гожы, ласкавы і шчымліва-непаўторны край, які  ў вялікім і шырокім паняцці Радзімы звычайна займае невялікае звыклае месца. Такі край – заўсёды твой цэлы свет (Янка Сіпакоў).                                                                                                                    
· Якога стылю гэты тэкст?

· Якая асноўная думка тэксту?

· А цяпер дакажыце, што вы можаце знаходзіць прыметнікі ў тэкстах сярод розных часцін мовы. Выпішыце прыметнікі з дадзенага тэксту, колькі паспееце, за 3 хвіліны.

Праверце сябе СЛАЙД
(зялёнай, маленькай, неабдымнай, гожы, ласкавы, шчымліва-непаўторны, вялікім, шырокім, невялікае, звыклае,цэлы)

· Якую ролю адыгрываюць прыметнікі ў тэксце? 

· Назавіце прыметнік з адценнем памяншальнасці.

· Растлумачце  правапіс не з прыметнікам неабдымнай, невялікае.
· Назавіце складаны прыметнік  і растлумачце яго правапіс.

· Зрабіць сінтаксічны разбор апошняга сказа. Растлумачце пастаноўку 

працяжніка.

3. Праца ў групах
- Патрэбна аб’яднацца ў групы па 4 вучні.

- Пазнавальнае заданне “Упрыгожым слова” развівае памяць, увагу, мысленне. Кожнай групе даецца назоўнік, да якога трэба падабраць як мага больш назоўнікаў. Час на заданне абмежаваны. Па камандзе: “Перадай суседу”- вы свой лісток павінны перадаць суседняй групе па гадзіннікавай стрэлцы. Далей прадаўжайце запіс на наступным лістку, не паўтараючы слоў.

· У вас атрымаліся  назоўнікі, упрыгожаныя прыметнікамі. Складзіце і запішыце за адну хвіліну сказы з дадзенымі назоўнікамі, ужываючы найбольшую колькасць прыметнікаў.

· Прачытайце найпрыгажэйшы сказ, які ў вас атрымаўся.

ФІЗМІНУТКА

ІІІ Выкананне часткова –пошукавых і творчых заданняў

1.Заданне “Рэшата”

-   Прадоўжым выпрацоўку арфаграфічных уменняў.

· Сёння ваш слоўнікава-арфаграфічны дыктант называецца “Рэшата”. Ад вас патрабуецца не толькі правільна  напісаць прыметнікі, але і размеркаваць іх паводле сэнсавых разрадаў. (2 вучні ля дошкі)

Якасныя

Адносныя 

Прыналежныя


Цёплы, гарадскі, Сашаў, мяккі, вавёрчын, восеньскі, шчаслівы, каменны, пяшчотны, камп’ютарны.

СЛАЙД

· Зверце адказы.

· Праверце сябе і сваіх сяброў, ці правільна размеркаваны прыметнікі па разрадах.

2. Пазнавальнае заданне “Карэктар”

- Выпраўце памылкі там, дзе яны дапушчаны ў картках-заданнях.

Каўказскія горы, снежанскія маразы, турэцкі дыван, беларуска рускі слоўнік, рыбацкія захапленні, шведская каманда, туманы дзень, вечназялёнае дрэва,  светларужовы колер, гліняны посуд.

Праверка (пры дапамозе картак)

· Увага на экран. Праверце, ці правільна вы справіліся з заданнем. Хто не дапусціў ніводнай памылкі? 1-2 памылкі?

3. Пазнавальнае заданне “Здагадайся”

· Каб выканаць дадзенае заданне, вам патрэбна ўключыць здагадку, інтуіцыю, узнавіць здабытыя веды. Гэта міні-даследаванне. Здагадайцеся, якой літары не хапае, і растлумачце.

	Маленькі
	Я

	Драўляны
	А

	Вавёрчын 
	?


	Белы
	?

	Лоўкі 
	5

	Разумны 
	?


	Жоўты 
	М

	Зялёнае
	Н

	Чырвоная
	?


4. Творчае заданне

- Апісаць прыгажосць зімовай пары.

СЛАЙД

·  Скласці міні-сачыненне ці верш на тэму “Прыгажуня-зіма”, карыстаючыся словамі: зіма, марознае, іскрыцца, пушысты снег, кароткі дзень і доўгая ноч, лясныя жыхары, зімовая спячка, катацца на санках, лыжах.
Праверка (зачытванне міні-сачыненняў)

Выстаўленне адзнак

СЛАЙД

Дамашняе заданне

СЛАЙД

Рэфлексія

· На ўроку я паўтарыў …

· Успомніў ….

· Зразумеў, што магу….
